
LEHEN INSTANTZIAKO DONOSTIAKO EPAITEGIA
Donostian, 2015eko urriaren 26an,
JOSE ANTONIO GARTZIA, Auzitegietako Prokuradorea eta ALDE BATETIK, Ibon Odriozola JAUNAREN, adin nagusikoa, 78439821K NAN zenbakiarekin, egoitza hemen duela: Donostiako auzoan, Zarautz kalea, 17zk.ko blokea 7.soilairua esk. Eta BESTE ALDETIK, Nora Unsain ANDEREAREN, adin nagusikoa, 78956555O NAN zenbakiarekin, egoitza hemen duela: Donostiako auzoan, Getaria kalea, 4zk.ko blokea 2.soilairua esk., prokuradorea dena, 
DIOT:
Ibon Odriozola JAUNAREN eta Nora Unsain ANDEREAREN ordezkari naizenez, idazki honen bidez ADOSTASUNEZKO DIBORTZIO DEMANDA aurkezten dut, Kode Zibileko 86.artikulua eta 'Ley de Enjuiciamiento Civil 1/2000'-ko 777.artikulua jarraiki.
EGITATEAK:
LEHENENGOA: 1997ko abuztuaren 2an, Donostiako Artzain Onaren katedralean ezkondu zirela, ezkontza hau Donostiako Erregistro Zibilean inskribatuz, II. tomoan, 400.orrialdean. 
BIGARRENA: Ezkontza horretatik bi seme-alaba jaio zirela, Aitor eta Intza, lehenengoa 2009ko abuztuaren 25ean jaioa eta bigarrena 2013ko urriaren 17an jaioa. Aipaturikoak Donostiako Erregistro Zibilean inskribaturik daude, VI.tomoan, 500.orrialdean lehenengoa eta X.tomoan, 345.orrialdean bigarrena.
HIRUGARRENA: Ezkontideen azken ezkontegoitza hemen zutela: Donostiako auzoan, Getaria kalea, 4zk.ko blokea 2.soilairua esk.
LAUGARRENA: Ezkontideen erregimen ekonomikoa ondasun banaketako erregimena zela.
BOSTGARRENA: bi ezkontideak erabaki dutela adostasunezko dibortzio demanda hau tarteratzea eta sinatu dutela.
SEIGARRENA: Hitzarmen erregulatzailearen x zenbakia duen dokumentuaren kopia atxikitzen dutela.
ZAZPIGARRENA: Aurrekari hauek ikusita, bi alderdien arteko eta hauek beraien seme-alabekiko izango duten harremana ondorengoa izango dela adostu dutela:
1. GURASO AHALA, ZAINTZA ETA JAGOLETZA:
Guraso ahala bi gurasoen artean egikarituko da Kode Zibileko 156.artikulua jarraiki. Honen arabera, guraso ahala, zaintza eta jagoletza adin txikikoen interesaren alde burutuko da. Ondorioz, seme-alabekiko gurasoek izango duten egonaldi erregimena ondorengoa dela adostu dute: 

· Astelehenetik ostiralera seme-alabak Nora Unsain ANDEREAREKIN egongo dira. Asteburuetan, bi astean behin, Ibon Odriozola JAUNAREKIN egongo dira larunbateko 14:30etatik, igandeko 20:00rak arte.


2. ETXEBIZITZAREN ERABILERA:
Ibon Odriozola JAUNAK eta Nora Unsain ANDEREAK erosi zuten etxebizitza honako helbidearekin: Donostiako auzoan, Getaria kalea, 4zk.ko blokea 2.soilairua esk. Nora Unsain ANDEREARI egotziko zaio, seme-alabak adin nagusikoak eta ekonomikoki independenteak izan arte.
3. MANTENUA:
Alderdi bakoitza seme-alabek sortzen dituzten gastuei aurre egitea erabaki dute, hauek beraien zaintzapean dauden bitartean, salbu, hezkuntza eta osasun gastuak. Azken hauek %50ean ordaindu beharko ditu bakoitzak.
4. PENTSIOA:
Mantenuaz gain, alderdiek erabaki dute, Ibon Odriozola JAUNAK Nora Unsain ANDEREARI hilero 225€ ordaintzea, kontu korronte bidez, aldez aurretik eta hilabete bakoitzeko lehenengo bost egunen buruan.
OINARRI JURIDIKOAK:

I.-Legitimazioa: nire ordezkatuek badute beraien arteko binkulua disolbatzeko, Kode Zibileko 86 artikulua jarraiki. 
II.- Eskuduntza: Donostiako epaitegiak dira eskudun, ezkontideen egoitza bertan dutela kontuan hartuz eta 'Ley de Enjuiciamiento Civil'-eko 769.1 artikulua jarraiki.
III.- Adostasunezko dibortzio demanda: Kode Zibileko 86.artikulua.
IV.- Adin txikikoen audientzia: Kode Zibileko 92 artikulua jarraiki.
V.- Prozedura: 'Ley de Enjuiciamiento Civil'-eko 777.artikulua.
VI.- Ministeritza Fiskalaren esku hartzea: adin txikiko seme-alabak daudenez gero, Ministeritza Fiskalaren esku hartzea beharrezkoa da 'Ley de Enjuiciamiento Civil'-eko 749.2º artikulua jarraiki.

EPAITEGIARI ERREGUTZEN DIOT, idatzi hau eta honen inguruko kopia eta dokumentuak aurkeztuta ADOSTASUNEZKO DIBORTZIO DEMANDA onartzea, Ibon Odriozola JAUNAK eta Nora Unsain ANDEREAK formulatutakoa, bien arteko ezkontza binkulua disolbatuko duen. 




